
 بە كراسی گوڵدارەوە شاجوانی!
كۆمەڵێك شێواز و ستایلی جل و بەرگ لە بەهاردا دەردەكەون، كچانیش بۆ هەر بۆنە و جێگەیەك، یەكێك 
لەو جلانە بە خۆشی لەبەر دەكەن. لەگەڵ هاتنەوەی هەر وەرزێكی ساڵدا، گۆڕانكاریی تەواو بەسەر مۆدە 
و س������تایل و دیزاینی جلەكاندا دێت، بە تایبەتی جل و بەرگ. لەگەڵ هاتنی وەرزی بەهار، كچان زیاتر 
بایەخ بە جل و بەرگ دەدەن، تەنانەت زۆرتر لە جاران س������ەردانی بازاڕی جل و بەرگ دەكەن تا جلێكی 
جوان بكڕن. ئێستا كچان گرنگی بە كراسی درێژ دەدەن، ئەوەی بە )عەزیە( ناسراوە، ئەو كراسە بە جلێكی 
جوان و نایاب دادەندرێ، شێوەیەكی بەربڵاو و كراوەی هەیە، لایەنێكی دیكەی ئەو كراسە، جوانترە ئەگەر 

لە قوماشی نەرم و پەموو بێت، چونكە بەسەر جەستەدا شۆڕ دەبێ�تەوە و نەخشی جەستە دەردەخات.
لە وەرزی بەهاریشدا زیاتر جلی كراوە باوی 
هەیە، كچانی������ش دەیانەوێ لە زەماوەند و 
بۆنەی تایبەت بە خۆیاندا لەبەری بكەن. 
پسپۆرانی جل و بەرگیش دەڵێن، تا دەكرێ 
رەنگی كراس������ەكە رەنگاوڕەنگ بێ، یان 
قوماش������ەكەی نەرم و ش������ل ب������ێ، زیاتر 
س������ەرنجڕاكێش دەبێت، بەڵام ئەوەی زیاتر 
خواستی لەس������ەرە و لەلایەن كچانەوە داوا 

دەكرێ، كراسی عەزییەی گوڵدارە.

زۆربەی ئ������ەو ئێكسس������وارانەی لەلای������ەن خانمانەوە 
گرنگیان پێدەدرێت جێگ������ەی جوانی و بایەخن، بێجگە 
لەوەی كەرەستەیەكی تایبەتە بە خانمان لە زۆربەی بۆنە 
و سەرداندا بەكاری دەهێنن، جەنتای دەست بە گرنگترین 
ئێكسسواری خانمان دادەندرێ، هەر كچێك یان ئافرەتێك 
دەب������ێ زیاتر لە دوو یان س������ێ جەنتای هەبێ. هەڵبەت 
ه������ەر یەكە لەو جەنتایانە بۆ مەبەس������تێك هەڵدەگیرێن. 
لەو كاتەی كچان جەنتایەكی ناسك شێوەیان لە دەستە، 
لەلای������ەن هاوڕێیان و كەس������انی نزیك ل������ە خۆیانەوە بە 
سەرسامییەوە لە جوانی جەنتایەكە دەڕوانن، كە چۆن و 
لە كوێ بە دی������اری بۆیان هاتووە یان كڕیویانە.مۆدەی 
ئێستای جەنتای كچان، زیاتر باوی جەنتای گەورەیە، 
دەربارەی رەنگی جەنتاكەش چاكترە لە رەنگێكی زەق و 
بەهاری بێت، واتە ئەو رەنگانەی لە دوورەوە دیارن و بە 
رەنگی تێر و كراوە دەناس������رێن، بەڵام ئەگەر هەر كچێك 
یان خانمێك دەیەوێ دەس������ت و مەچەكی بە جەنتایەكی 
رازاوە دەربك������ەوێ، با هەوڵبدات ك������ە نەخش و رەنگی 
جەنتاكەی بە گوڵ و گوڵ������زار رازاوە بێت، چونكە ئەو 
شێوازە مۆدەیە، جێگەی سەرنج و جوانییەكی بەرزیشی 

هەیە.

جەنتای شێوە گوڵ و 
گوڵزار

خانمان لە هەر ئەركێكی رۆژانەیاندا، بە گرنگی و 
روونییەوە لە ئەركی خۆیان دەڕوانن، كە هەموو لایەنێكی 
جوانی بۆ ماڵ و منداڵ دەگرێتەوە، زۆربەشی پەیوەستە 

بە دەست رەنگینی و لێهاتوویی خانمانەوە، تا رەونەق 
و بەهرەی خۆیان لە هەموو كارەكاندا رەنگبداتەوە. لە 
زۆربەی ماڵاندا خانمان زیاتر ئەركی ماڵ و منداڵیان 
لەسەر شانە، هەر ئەوانیش دەزانن چ جۆرە دیكۆرێكی 

جوان بۆ ماڵ دابنێن، یان دەتوانن بە جوانترین شێوە 
منداڵەكانیان جوان بكەن. هەڵبەت هەر جلێكیش كە 

بۆ منداڵانی خۆیانی هەڵبژێرن، شایستەیە. گرنگی 
دان بە منداڵیش هەر جل و بەرگ نییە، بەڵكو پاك 

راگرتن و دانانی تەسریحەیەكی جوان بۆ قژیان، 
تەنانەت بە داهێنانی شێوازێكی قژی منداڵ، دەبێتە 

جێگەی دەست رەنگینیت و رەنگدانەوەی جوانیت 
لەسەریان دەبێ. هەوڵبدە بە بەردەوامی چاودێریی 

منداڵەكانت بكەی، لە پاك راگرتنی جەستە و
 جل و بەرگیان، گرنگترین شتیش ئەوەیە 

فێریان بكەی كە چۆن بتوانن ئاگاداری 
خۆیان بن و خۆیان جوان بكەن. 
ئەگەرچی جیاوازییەكی ئەوتۆ 

نابیندرێ لە نێوان شێوازی قژی 
منداڵان و خانمان، بەڵام ئەگەر 

شێوازی قژی منداڵان جیا بكرێتەوە 
لەگەڵ ئەوەی گەوران، زیاتر 
سەرنجراكێش دەبێت و سیمای 

جوانی منداڵ ون ناكات، تەنیا وەك 
شازادەیەكی بچكۆڵە نیشانی دەدات. تا 
قژی منداڵت جوان و ناسك بێ، كاری 
رۆژانەی پێویستە تا بە پاك و خاوێنی 
رابگیرێ و نابێ فەرامۆشیش بكرێ، 

چونكە لە دواجار نامۆ دەبێ و لە جوانی 
بێ بەش دەبێت.

 قژی رازاوەی كیژۆڵان 

چەندین رێگەی جیاجیا هەن بۆ دروست كردنی جل 
و بەرگ، بو بە كاری دەستی یان بە ئامێر و مەكینەی 
تایبەت، تەنانەت چەندین مادەی جۆراوجۆریش دەتوانن 
بیكەن بە پێكهاتەی قوماشی جل و بەرگ. بەم دواییە 
جلێكی تازە دەركەوتووە، كە لەلایەن وێنەگر و 
دیزاینەرێكی بەریتانی بە ناوی )جارۆسلاڤ 
ویكزۆر كیوكز(�ەو ئامادە كراوە. ئەم 
دیزاینەرە شلەمەنی و شیری بەكارهێنا 
بۆ ئەوەی جلێكی نایاب بۆ كچان 
ئامادە بكات. لەم كارە هونەرییەی 
ئەو وێنەگرەدا، چەندین وێنە و 
دیمەنی سەرنجڕاكێشی گرتووە، لە 
وێنەكانیدا وای دەرخستووە كە جل 
و بەرگی ئافرەتان لە شیر دروست 
كراوە، ئەو بیرۆكەیەش سەرەتایەكە 
بۆ سەرهەڵدانی دروست بوونی 
جلی مرۆڤ لە شلەمەنی 
بە گشتی و شیر بە 
تایبەتی.

جلوبەرگ
لە شیر

رەنگە ئەوەی بۆ یەكەمین جار س������ەیری ئەو وێنەیە 
بكات، بڵێت: ئەو وێنەیە وڵاتێكی ئەوروپایە لە ساڵانی 
شەس������ت و هەفتاكاندا، بەڵام ئەگەر دروست شوێنی 
وێنەكە بزانن، رەنگە سەرس������ام ب������ن. لە وێنەكەدا دوو 
كچی شۆخ و ش������ەنگ بە جلێكی مۆدێرن و مۆدەوە 
وێنەیان گیراوە، لە پش������تی ئ������ەو خانمانەش باخچە و 
شوێنێكی خۆش دیارە. با زیاتر دڵتان ناڕەحەت نەبێت، 
ئەو ش������وێنەتان پێ دەڵێین، كە ئێس������تا وەك وڵاتێكی 
داڕماو و كاولی لێهاتووە، ئەو شوێنە ئەفغانستانە لە 
س������اڵی 1967دا. لەو كاتەدا یەكێك بووە لە وڵاتانی 
پێش������كەوتوو لە زۆربەی بوارەكاندا، دیارترینیش������یان 
پیشەسازی و وەبەرهێنان و ئاوەدانی. كەچی ئێستای 
ئەو وڵاتە بە وڵاتێكی زوڵم لێكراو دادەندرێ لە رووی 
گەشە و پێشكەوتنەوە، وەك لە وێنەكەدا ئەو كچە 
جوانانە بە جوانترین جلی ئەو س������ەردەمە خۆیان 
جوان كردووە، ئێستاش تەنیا چاوەكانیان دیارە 

و سەراپای جەستەیان داپۆشراوە.

وێنەیەك سەرسامت 
دەكات!

جوان������ی و بەهای جلی كوردی، ن������ەوەك لە نێو كچان و 
ئافرەتان������ی كوردا كاریگەرە، بەڵك������و وای كردووە بێگانەش 
حەزی پێبكەن و وەك جلێكی ج������وان لەبەری بكەن. ئەوەتا 
ئافرەت������ان و كچانی ئەوروپیش حەز بە جلی كوردی دەكەن، 
تەنانەت كوردیان خۆش������دەوێت و ل������ە زۆربەی بۆنە و یاد و 
ئاهەنگی كوردیدا بەشداری دەكەن، )ئەنیتا ئەسپایندەر( ئەو 

ئافرەتەیە لە وڵاتی دانیمارك دەژی و خۆشەویس������تییەكی 
زۆری بۆ كورد هەی������ە، چەندین وێنەی جیاجیای بە جلی 
كوردی گرتووە و لە پەیجەكەی خۆی لە فەیسبووك داناوە، 
ئەوەی جێگەی سەیرە لە بۆنەكانی ئادار و نەورۆزدا ماوەیەكی 
زۆر لە كوردس������تان بوو، بە جلی كوردی سەردانی شوێنی 

گەشتیاری و بەشداری خەڵكی كوردستانی كردووە.

ئافرەتێكی دانیماركی بە جلی كوردی 

دۆمبــــــــــەڵان
ئا: رەوەند بەختیار

سروشتی كوردستان تەنیا دیمەنێكی جوان و سەرنجڕاكێش و دڵگیری نییە، بەڵكو لە بەهاردا زەوی و زاری 
كوردس������تان پڕ دەبێت لە چەندین جۆرە رووەكی خۆرس������ك و دەگمەن، هەر لەگەڵ سەوز بوونی دەشت و كێو و 

چرۆكردنی داردا، چەندین رووەكی خۆرس������ك پەیدا دەبن و لە زەویەوە دێنە دەرەوە، نموونەی ئەوانەش كاردی و 
تۆڵەكەو كەنگر و پیفۆك و س������ەركەزەوی و دوومەڵان یان )دۆمبەڵان( و چەندانی تر. لە ناو هەموو ئەمانەدا، 

دوومەڵان یەكێكە لە بە بەهاترینیان.
دوومەڵان یەكێكە لە بەرهەمە خۆڕس������كەكانی سروش������ت، لە وەرزی بەهاردا لە ژێر زەوییەوە دەردەپۆقێت، وەك 

هەندێ������ك دەڵێن بەرهەمێكی ناخی زەوییە.دوومەڵان بە كێش و قەب������ارە جیاوازە، هەیە بچووكەو هێندەی دەنكە 
گێلاس������ێك دەبێت، هەش������ە گەورەیە بە ئەندازەی جیاواز، رەنگێكی بۆری هەیە، هەش������ە مەیلەو كاڵ خۆی 

دەنوێنێ.لەب������ەر ئەوەی رەنگی وەك خاك وایە، بۆیە ب������ە زەحمەت دەدۆزرێتەوە، دوومەڵان دەكرێ لە هەموو 
شوێنێك بڕوێ، بەڵام زیاتر لە ناوچەی زوورگ و گەرمێندا هەیە.نرخی دوومەڵان زۆر گرانترە لە نرخی 

گۆشت،هەندێك جار لە دووقاتی گۆشتیش گرانترە، لەبەر ئەوەی بە زەحمەت دەدۆزرێتەوە و كەمە.
شایەنی باسە دوومەڵان تامێكی زۆر خۆشی هەیە بە چەندین شێوە دەخورێت، بە كوڵاوی یان بە 

سوور كردنەوە، لە جیاتی گۆشتیش لەسەر برنجی دادەنێن.

گوڵەگەنم 8/23 - 9/22شێر 7/23 - 8/22قرژاڵ 6/21 - 7/22دووانە 5/21 - 6/20گا 4/20 - 5/20كاوڕ 3/21 - 4/19

لەبواری كارەوە لەرەوشێكی باشدا 
دەبن و دڵەڕاوكێ و بێزاریەكانت 
تەنها  دەچێت،  كۆتایی  ب��ەرەو 
پێویستی  تەندروستیتان  ب��اری 

بە چاودێری زیاتر هەیە.

هەمیشە  پێشوو،  ماوەی  هەروەك 
سەبارەت  پیشاندەدەیت  ناڕەزایی 
لەبواری  ك���ارت���ەوە،  و  ب��ەئ��ی��ش 
پەیوەندیەكانت  كۆمەڵایەتیشەوە 
بە  پێویستیت  دەب����ن،  ناجێگیر 

دڵنیایی هەیە.

مافەكانت  بە  گەیشتن  لەوانەیە 
نزیك بێت، هەر چەند كۆسپیشت 
بێتە سەر رێگاو بەرەو ناڕەزایی و 
گلەییش ببیتەوە، لە هەنگاونانت 

بۆ پێشەوە مەترسە.

هیواو  رۆم��ان��س��ی  ك��ەش��ێ��ك��ی 
دەبوژێنێتەوەو  ئ��اوات��ەك��ان�����ت 
شادومانت دەكات، بەڵام پێویستە 
بە ژیری ئەم دەرفەتە بقۆزیتەوەو 

لەدەست خۆتی نەدەیت.

قسەی خۆش مار لەكون دێنێتە 
سارێژ  زام��دارەك��ان  دڵ��ە  دەرەوەو 
دەكات، بۆیە پێویست بەوە ناكات 
بەهەڵچوون و تووڕەییەوە مامەڵە 

لەگەڵ دەوروبەرت بكەیت.

چالاك  هەمیشە  كاردا  لەبواری 
جێبەجێكردنی  لە  پێشەنگیت  و 
پ��رۆژەی ت��ازەو ن��وێ، ب��ەڵام لەم 
دڵت  نامۆ  كەسێكی  م��اوەی��ەدا 
توند دەكات و پەرێشانت دەكات.

نوكتە
  پیاوێك منداڵێكی كەم ئەقڵی 
دەبێ������ت و لەگ������ەڵ خۆی������دا دەیباتە 
بازاڕ، لە دووكانێكی س������ەوزە و میوە 
فرۆشتن، منداڵەكە وا دەكات مۆزێك 
توڕە  خ������اوەن دووكانەكەش  دەخوات، 
دەب������ێ و دەڵێ بەس������ە ئەوەندە مۆزە 
مەخ������ۆ، باوكی منداڵەك������ەش دێتە 
وەڵام و دەڵ������ێ وازی لێ بێنە تەواو 
نیی������ە و ئەقڵی ت������ەواو نییە ! خاوەن 
دووكانەك������ەش دەڵ������ێ: ئەگەر تەواو 
نییە ئەی بۆ پیاز ناخوات لە جیاتی 

مۆز !

س������واربوونی ئەس������پ لە خەوندا نیشانی 
گەیشتنە بە ئاواتەكانت، هەروەها ئەگەر لە 
سەر ئەسپ كەوتیتە خوارەوە، تووشی كێشە و 
گرفت دەبیتەوە. ئەسپی سپی لە خەودا واتە شایی و خۆشی، 
سەبارەت بە ئەسپی رەشیش نەخۆشی و دەردەسەرییە. ئەگەر لە 
خەودا ئەسپ حیلە بكات بەرامبەرت، بزانە كەسێك هەیە قسەت 
لە س������ەر دەكات، یان ئەگەر گۆشتی ئەسپت خوارد، ئەوە مانای 

هاتنی هەژاری و تووشی كێشەی كەم خواردن دەبیتەوە.

مانای خەون
ئەســــــــپ 

منداڵ هەر جوان������ە، لە هەر 
رەنگێك  تەم������ەن و  نەت������ەوە و 
بێت. تەنانەت گیانلەبەر و هەر 
رۆح لەبەرێك������ی بچ������ووك، تا 
بچووكە جوانە و ئیدی لەگەڵ 
لە  جوانییەكەی  گەورەبوون������ی 
ی������ان هەندێك  دەس������ت دەدات، 
جوانیان وەك خۆیان دەمێنێتەوە، 
ئ������ەو كچە جوان������ەش نموونەی 
یەكێ������ك لە جوانتری������ن منداڵی 
ئەفریقیایە، كە لە پێشبڕكێیەكی 
نێ������وان كۆمەڵە منداڵێكی جوان 
ئەو خوێن ش������یرینە نازناوەكەی 
بە دەس������ت هێنا و بووە جوانترین 

منداڵی كیشوەری ئەفریقیا.

 جوانترین منداڵ

نەهەنگ 2/19 - 3/20گۆزە 1/20 - 2/18گیسك 12/22 - 1/19كەوان 11/22 - 12/21دووپشك 10/23 - 11/21تەرازوو 9/23 - 10/22

تەنها بەخەون و خەیاڵ و هیواخواستن 
بەڵكو  ئامانجەكانت،  بە  ناگەیت 
و  بكەیت  ماندوو  خ��ۆت  پێویستە 
بدەیت،  باش  كۆششێكی  و  هەوڵ 
ب��اری ئ��اب��ووری��ت ب��ە ن��ا جێگیری 

دەمێنێتەوە.

هەیە  ئ�������ەوەت  ت����وان����ای  ت����ۆ 
بەسەركەوتوو  ه��ەن��گ��اوەك��ان��ت 
ئاكام،  بە  بگەیت  و  بهاوێژیت 
تواناو  ب��ەم��ەرج��ێ��ك گ��ەر  ب���ەڵام 
كارە  لە  یەكێك  بۆ  توانستەكانت 

گرنگەكانی تەرخان بكەیت.

بەهاوكاری هاوڕێیەكی میهرەبانت 
نوێت دێتە پێش و  بارودۆخێكی 
دڵخۆش دەبیت، چونكە دەتوانیت 
بەهرەو توانستەكانی خۆتی تیادا 
سەركەوتنت  ل��ە  گ��ەڕو  بخەیتە 

نزیك دەكاتەوە.

بەسەر  خەفەت  و  خەم  نەیەڵیت 
بێت،  زاڵ  دڵ���ت���دا  و  ع���ەق���ڵ 
دووركەوتنەوەت لە ئیش و كاردا 
گەر بۆ ماوەیەكی كەمیش بێت 
ی��ارم��ەت��ی��دەرە ب��ۆ ئ���ەوەی باری 

دەروونیت هێور بێتەوە.

كێشەو  تووڕەبوون  و  دەمارگیری 
ناكات،  چ��ارەس��ەر  گرفتەكانت 
بكەو  رەفتار  خۆ  لەسەر  كەمێك 
بەرامبەرت  كەسانی  رێزی  زیاتر 
ب��گ��رە، ت��اوەك��و ئ��ەوان��ی��ش رێزی 
زیاترت لێ بگرن و قەدرت بزانن.

ل��ە گ��رف��ت��ەك��ان��ت بەرەو  ی��ەك��ێ��ك 
ئ��اڵ��ۆزی زی��ات��ر دەچ��ێ��ت، بۆیە 
پ��ێ��وی��س��ت��ە پ��ێ��ش��ی ل��ێ��ب��گ��ری��ت و 
چارەسەرێكی  و  ب����ەزووی����ی 
گونجاوی بۆ بدۆزیتەوە، داوای 

هاوكاریش لە هاورێكانت بكە.

- چارلی چاپڵن دەربارەی كچ 
دەڵێ: 

ئەگەر  ئەوەیە،  باش������ترین كچ 
بیەوێ هاوسەری بكات، داوای 
ماڵێكی بچووك و دڵێكی گەورە 

بكات !

وتـــەی نــاوداران

وتــــــــە
  چاوەڕوان������ی بەبێ ئومێدی، وەك 

مردن وایە بە زیندوویی !

  هەندێ ك������ەس وەك وێنە وان، تا 
چەند گەورەیان بكەی، تێكدەچن. 

  راستگۆیی فێربە ئینجا عاشق بە، 
چونكە یاریكردن بە هەستی كەسانی 

دیكە، گەورەترین تاوانە. 
ئەمە یەكێك لە تابلۆ هەرە جوان و نەخشینەكانی وێنەكێشی ئەمەریكی )رۆبێرت فریدریك بلۆم(ە و لە ساڵی 
)1857( لە ویلایەتی ئۆهایۆ لە دایك بووە و لە ساڵی )1903(، یەكێك بووە لە دیزاینەرە تازە پێگەیشتووانی 
ئەكادیمی������ای نێودەوڵەتی، لەم تابلۆیەدا كە بە ناوی )بەبێ س������ەما(، باس لە وێنەی ئافرەتێك دەكات، كە لە 

وێنەكەدا سەما دەكات، بەڵام سەمای ئافرەتەكە نادیارە و نازانرێ چ جۆرە سەمایەكە.

* وەڵامی ژمارەی پێشوو وشەی )مەچكۆ( بوو

بۆ زانینی ئاستی زیرەكیت، هەوڵبدە ئەنجامی  ئەم شیكارە بدۆزیتەوە..

ئەم چوارگۆشانە بە پیت پڕ بكەرەوە كە لە كۆتایی ناوێكت بۆ دەردەچێت بتوانە لە ماوەی )5( خولەكدا ناوەكە بدۆزیتەوە،
بەسوود وەرگرتن لەم ئاسانكاریانەی خوارەوە:

ئاسانكاری
- پیتی خانەكانی )1+2( كۆ بكەیتەوە بە مانای )ناوێكی دیكە بۆ رێگا(
- پیتی خانەكانی )3+2( كۆ بكەیتەوە بە مانای )وەك رووبارە، بچووكترە(

- پیتی خانەكانی )1+4+5( كۆبكەیتەوە بە مانای )ئەندامێكی جەستەیە گەورەترین ئێسكی تێدایە( 
- پیتی خانەكانی )3+2+1(كۆ بكەیتەوە بە مانای )كانزایەكی بەنرخە بۆ جوانكاری و كەرەستەی ئافرەتان بەكاردێ( 

زاخــــاوی مێشك

تابلۆ


